
Հաշվի առնելով այն հանգամանքը, որ «Սոցիալական աջակցության մասին» ՀՀ օրենքում տեղի են ունեցել փոփոխություններ, անհրաժեշտություն է առաջացել համայնքային մակարդակում մշակել և հաստատել սոցիալական ծրագիր, որով կկարգավորվի համայնքի բյուջետային միջոցների հաշվին սոցիալական աջակցություն տրամադրելու հետ կապված իրավահարաբերությունները, սահմանել ընթացակարգեր, որոնց համաձայն կիրականացվի համայնքում կյանքի դժվարին իրավիճակում հայտված, սոցիալապես անապահով անձանց և ընտանիքներին աջակցություն /հատուցում/ցուցաբերելու կարգը և գործընթացը։
Համայնքային սոցիալական ծրագրի շրջանակում սոցիալական աջակցության տրամադրումը պարտադիր է։
Նախագծի ընդունման արդյունքում սոցիալական աջակցության ծառայությունների տրամադրումը համայնքի տեղական ինքնակառավարման մարմինների կողմից, կարող է իրականացվել ենթաօրենսդրական իրավական կարգավորումների համատեքստում, ինչը հնարավորություն կընձեռի թե՛ համայնքի ղեկավարի և թե՛ համայնքապետարանի աշխատակազմի պաշտոնատար անձանց համար, գործելու բացառապես իրենց վերապահված լիազորությունների և գործառույթների շրջանակներում։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.
 Ավագանու որոշման ընդունման կապակցությամբ այլ իրավական ակտերի ընդունման անհրաժեշտություն չի առաջացնում:
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ Չարենցավան համայնքի բյուջեում ծախսերի փոփոխություն չի նախատեսվում:

